Հ Ա Շ Վ Ե Տ Վ ՈՒ Թ Յ ՈՒ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷՆԵՐԳԵՏԻԿԱՅԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԸՆԹԱՑՔՈՒՄ ԳՈՐԾՈՒՆԵՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ ԳԵՐԱԿԱ ԽՆԴԻՐՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ
           ՀՀ կառավարության 2013 թվականի ընթացքում գործունեության միջոցառումների ծրագրում էներգետիկայի և բնական պաշարների ոլորտների մասով ներառված էին թվով 10 միջոցառումներ, որոնցից 9-ի վերաբերյալ համապատասխան առաջարկությունների նախագծերը սահմանված կարգով ու ժամկետներում ներկայացվել  են ՀՀ կառավարության քննարկմանը: Մեկ միջոցառում ներկայացվել է ուշացումով: 
         Ինչպես միջոցառումների նշված քանակից, այնպես էլ Ծրագրից դուրս  ներկայացվել և քննարկումների արդյունքներով ընդունվել են  ՀՀ կառավարության և ՀՀ վարչապետի 64 որոշումներ և ՀՀ կառավարության արձանագրային 1 որոշում: 
*  *  *


Էներգետիկայի և բնական պաշարների ոլորտներով ՀՀ կառավարության 2013 թվականի ընթացքում գերակա խնդիրների իրականացման արդյունքները բերված են ստորև. 

Հայաստանում նոր միջու​կային էներգա​բլոկի կառուցման առաջին փուլի՝  նախա​գ​ծային աշխա​տանք​ների իրականա​ց​ման նախապատ​րաս​տում  
· ՀՀ-ում նոր միջուկային էներգաբլոկի կառուցման ֆինանսավորման ապահով​մանն ուղղված աշխատանքների իրակա​նացում  

Հաշվի առնելով Հայաստանի Հանրապետությանը ՀՀ կառավարության երաշխիքով  վարկային միջոցների տրամադրման սահմանափակումները` Հայաստանի Հանրապետությունը  ՀՀ-ում նոր միջուկային էներգաբլոկի կառուցման ծրագրի ֆինանսավորման համար ՀՀ մասնաբաժնի չափով շարունակում է բանակցություննները միջազգային ներդրող կազմակերպությունների հետ: 
· Ընտրված հրապարակի անվտանգության գնահատման հաշվետվության մշակում և դրա համապատասխան փորձաքննության եզրակացության ապահովում

Հրապարակի անվտանգության գնահատման հաշվետվության մշակման աշխատանքները կսկսվեն ֆինանսական միջոցների առկայության դեպքում: 

Տարածաշրջանային ինտե​գրացում
· Իրան-Հայաստան 400 կՎ լարման էլեկտրահաղորդման օդային գծի կառուցում
Ծրագրի մեկնարկ է ընդունվել 12.08.2012թ.-ը: Ըստ պայմանագրի` ծրագիրը նախատեսվում է ավարտել 18 ամսում:

2013թ. ընթացքում <Բապահպանական փորձաքննություն> ՊՈԱԿ-ի կողմից էլեկտրահաղորդման գծի նախագծի վերաբերյալ տրվել է բնապահպանական փորձաքննական դրական եզրակացություն, պայմանով, որ ամբողջովին պետք է փոխհատուցվի օդային գծի կառուցման ժամանակ ՀՀ պետական անտառային տնտեսությանը պատճառված վնասը: Օբյեկտի շինարարության ազդեցությունը շրջակա միջավայրի վրա մեղմացնելու նպատակով <Բարձրավոլտ էլեկտրացանցեր> ՓԲԸ-ն պետք է անտառապատում իրականացնի այդ նպատակով հատկացված տարածքներում:
<ՀՀ նախագծերի պետական արտագերատեսչական փորձաքննություն> ՓԲԸ-ի կողմից 400/220 կՎ <Նորավան> ենթակայանի նախագծի վերաբերյալ տրվել է տեխնիկական դրական փորձաքննական եզրակացություն:

<Բարձրավոլտ էլեկտրացանցեր> ՓԲԸ-ն համապատասխան մարզպետարանների և համայնքների հետ աշխատանքներ է իրականացրել հողերի կատեգորիաները փոխելու և դրանց մի մասը սեփականության իրավունքով ձեռք բերելու ուղղությամբ:
Իրականացվել են շուրջ 45 կմ մուտքային ճանապարհների կառուցման, 60 000 մ3 հողային, 60 հենարանների նախահիմքների փորման և 241 տոննա հենարանների նախահիմքերի ցցաձողերի ներկրման աշխատանքներ: 


Իրանի Արտահանման Զարգացման Բանկը տևական ժամանակ կասեցրել է ծրագրի ֆինանսավորումը, որի հետևանքով աշխատանքները հետ են ընկել սահմանված ժամանակացույցից: ՀՀ էներգետիկայի և բնական պաշարների նախարարությունը` 
ՀՀ կենտրոնական բանկի հետ համատեղ քայլեր է ձեռնարկում հարցը կարգավորելու ուղղությամբ:

· Վրաստան-Հայաստան տարանցիկ էներգափոխանակման վերաբերյալ համաձայնագրի կնքում
2013թ. մայիսի 24-ին ֆինանսական համաձայնագիր է ստորագրվել Գերմանիայի վերակառուցման և զարգացման բանկի (KfW) և ՀՀ ֆինանսների և ՀՀ էներգետիկայի և բնական պաշարների նախարարությունների միջև` Հայաստան-Վրաստան 400 կՎ էլեկտրահաղորդման գծի կառուցման ծրագրի շրջանակներում խորհրդատվական-փորձագիտական ծառայությունների ֆինանսավորման համար:

 Խորհրդատու կազմակերպության նախնական հաշվարկների վերաբերյալ ՀՀ ԷԲՊՆ ներկայացրել է իր առաջարկությունները և այն ներառվել է 2013թ. հոկտեմբերի 20-ին խորհրդատուի կողմից ներկայացրած տեխնիկատնտեսական հիմնավորման նախնական տարբերակի մեջ: Վրացական կողմի հետ վերջնական սխեմայի ընտրությունը նախատեսվում է համաձայնեցնել  2014 թվականի հունվարի 10-ին ք. Երևանում նախատեսվող քննարկումների ժամանակ: Միաժամանակ, մշակվել է <Էներգետիկայի մասին> ՀՀ օրենքում լրացումներ կատարելու մասին> ՀՀ օրենքի նախագիծը, ինչի ընդունումից հետո միայն հնարավոր կլինի Վրացական կողմի հետ կնքել Վրաստան-Հայաստան տարանցիկ էներգափոխանակման վերաբերյալ համաձայնագիրը:
Երկրաբանական տե​ղե​​​​​​կու​թյան հրապարակայնության ապա​հովում 
· <Հանրապետական երկրա​​բանական ֆոնդ> ՊՈԱԿ-ում առկա օգտակար հանածոների հանքավայ​րերի և երևակում​ների անձնագրերի թվայնա​ցում և թվայնացված երկրաբա​նական տեղեկության տեղադրում  ինտերնե​տային կայքում


<Էներգետիկայի գիտահետազո​տական ինստիտուտ> ՓԲ ընկերության կողմից իրականացվել է <Հանրապետական երկրաբանական ֆոնդ> ՊՈԱԿ-ից ստացված 1470 փաթեթի (շուրջ 5000 հատ) թվայնացում և 225 քառ.մ մակերեսով այլ ֆոնդային նյութեր:

Օգտակար հանածոների հանքավայրերի և երևակումների անձնագրերն ամբողջությամբ  թվայնացված են <DjVu> ծրագրով, որը կազմում է մոտ 8 GB: Աշխատանքներ են տարվում օգտակար հանածոների հանքավայրերի և երևակումների մասին թվայնացված տեղեկությունը ՀՀ էներգետիկայի և բնական պաշարների նախարարության ինտերնետային կայքում տեղադրելու ուղղությամբ:
ՀՀ կառավարության 2011 թվա​կանի սեպտեմբերի 8-ի N 1372-Ն որոշ​մամբ հաստատված՝  ՀՀ գազաքիմիական ճյուղի վերակառուցման ծրագրի իրականացման միջոցառումների համակարգում

· Ծրագրի միջոցառումների իրականաց​ման մոնիթորինգ, ծրագրի ընթացիկ և նպատակային ցուցանիշների համադրում և ծրագրի  արդյունավետության գնահատում
Ուսումնասիրվել են <Նաիրիտ Գործարան> ՓԲԸ-ում իրականացված <Ջակոբս> (Jacobs) ընկերության  կողմից մշակված ՏՏՀ փաստաթուղթը:

ՀՀ կառավարության 2013թ. հուլիսի 25-ի N 802-Ն որոշմամբ փոփոխություններ է կատարվել ՀՀ կառավարության 2011 թվականի սեպտեմբերի 8-ի <Հայաստանի Հանրապետության գազաքիմիական ճյուղի վերակառուցման ծրագիրը հաստատելու  մասին> N 1372-Ն որոշման մեջ, որով երկարաձգվել է ՀՀ գազաքիմիական ճյուղի վերակառուցման ծրագրի իրականացման միջոցառումների կատարումը: 2013 թվականի դեկտեմբերին կնքվել է համաձայնագիր Ռոսնեվտ ընկերության հետ Նաիրիտ գործարանի բազայի վրա նոր տիպի կաուչուկ արտադրելու համար:

